
I. DISPOSICIONS XERAIS
CONSELLERIA DE CULTURA, EDUCACION E UNIVERSIDADE

DECRETO 13/2022, do 3 de febreiro, polo que se regula a admision de alumnado
en centros docentes sostidos con fondos publicos que imparten ensinanzas
de segundo ciclo de educacién infantil, de educacion primaria, de educacion
secundaria obrigatoria e de bacharelato requladas na Lei organica 2/2006, do 3
de maio, de educacion.

A Comunidade Autonoma de Galicia ten competencia plena para a regulacion e admi-
nistracion da ensinanza en toda a sua extension, niveis e graos, modalidades e especiali-
dades, no ambito das suas competencias, sen prexuizo do disposto no artigo 27 da Cons-
titucion e nas leis organicas que a desenvolven, de conformidade co artigo 31 do Estatuto
de autonomia de Galicia.

O Decreto 254/2012, do 13 de decembro, polo que se regula a admision de alumnado
en centros sostidos con fondos publicos que imparten ensinanzas de segundo ciclo de
educacion infantil, de educacion primaria, de educacién secundaria obrigatoria e de bacha-
relato, reguladas na Lei organica 2/2006, do 3 de maio, de educacion, e a Orde do 12 de
marzo de 2013 de desenvolvemento deste, modificada parcialmente pola Orde do 25 de
xaneiro de 2017, articularon desde o ano 2012 o procedemento de admision do alumnado
en centros docentes publicos e privados concertados para garantir o dereito a educacion e
0 acceso en condicions de igualdade.

A Lei organica 3/2020, do 29 de decembro, pola que se modifica a Lei organica 2/2006,
do 3 de maio, de educacion, introduce nesta varios cambios, entre outros, os que afectan
os criterios de admision e a sua ponderacion. Neste punto, a modificacidén supuxo, basi-
camente, fixar novos criterios de admision como o de alumnado nado de parto multiple, a
condicion de vitima de violencia de xénero e de terrorismo, asi como establecer un cambio
na sua ponderacion, pois ningun pode superar o 30 % da puntuacidon maxima, agas o crite-
rio de proximidade do domicilio ao centro docente, que si pode superar este limiar.

Noutras cuestidons como a regulacion das areas de influencia, prevé a participacion das
administracion locais na sua determinacién e, en canto a composicion da comision de
escolarizacion, menciona de forma explicita o principio de representacion equilibrada de
homes e mulleres (artigo 86 da Lei organica 2/2006, do 3 de maio, de educacion).

A necesidade de incorporar a normativa autonémica sobre admision os cambios intro-
ducidos na lexislacion estatal, e a conveniencia de efectuar unha reestruturacion e actua-
lizacién dos contidos, delimitando aspectos xerais do procedemento de escolarizacion do
alumnado, xustifican a elaboracion do presente decreto, que derroga o anterior Decre-
to 254/2012, do 13 de decembro.

O presente decreto esta estruturado en catro capitulos, cun total de dezaoito artigos,
duas disposicions adicionais, unha transitoria, unha derrogatoria e duas disposicions de-
rradeiras.

O capitulo |, coa rubrica «Disposicidns xerais», refirese a aspectos basicos da admi-
sion, tanto no relativo aos centros como ao alumnado, concretamente regula: as areas
de influencia, articulando a participacion da Administracién local na sua determinacion a
través dos consellos escolares municipais; a adscricién dos centros docentes; a admision
do alumnado, a garantia de permanencia, a prioridade do procedente do centro adscrito e
a preferencia por estudos.

O capitulo Il, coa rubrica «Criterios de admisién e a sua puntuacién» regula os criterios
a ter en conta para determinar a orde de prelacién, asi como a sua puntuacion e o criterio
de desempate.

O capitulo 111, relativo ao «Procedemento de escolarizacidén», regula na seccion 12 os
organos competentes no procedemento, a composicion e as funciéns das comisioéns de
escolarizacién, mencionando explicitamente o principio de representacion equilibrada de
homes e mulleres.

A seccion 22 do capitulo 1ll, baixo a epigrafe «Tramitacion do procedemento de escola-
rizacion», refirese ao procedemento de admision ordinario e & adxudicacién de prazas e o
procedemento de escolarizacion extraordinaria, perfilando os supostos mais habituais de
escolarizacién extraordinaria unha vez iniciado o curso escolar.

O capitulo IV do Decreto, sobre «Reclamaciéns e recursos», regula as reclamacions e
recursos fronte aos acordos e resolucions en materia de admision de alumnado.

Asi mesmo, o presente decreto respecta os principios da boa regulacion (artigo 129.1 da
Lei 39/2015, do 1 de outubro, do procedemento administrativo comun das administracions
publicas), pois, por unha banda, responde & necesidade de incorporar a normativa auto-
noémica sobre admision do alumnado en centros docentes sostidos con fondos publicos as

modificacions lexislativas introducidas na lexislacion estatal e, por outra banda, leva a cabo
unha reestruturacion na normativa anterior, coa finalidade de acadar unha maior accesi-
bilidade, simplicidade e transparencia, pero mantendo substancialmente a regulacion de
fondo, en canto é acorde coa lexislacion vixente, e resulta idénea e adecuada para regular
satisfactoriamente o acceso do alumnado ao centro docente onde se fara efectivo o dereito
a educacion, respectando os principios de proporcionalidade e de seguridade xuridica.

De acordo co previsto no artigo 41.2 e 42.4 da Lei 16/2010, do 17 de decembro, de
organizacioén e funcionamento da Administracion xeral e do sector publico autondémico de
Galicia, a iniciativa normativa estivo exposta en consulta publica previa e en tramite de
informacion publica a través do Portal de Transparencia e Goberno Aberto. Ademais, foi
sometida a informe de impacto demografico, de impacto de xénero e de sustentabilidade
financeira e, asi mesmo, a informe do Consello Escolar de Galicia e ao informe de legali-
dade da Asesoria Xuridica Xeral.

En consecuencia, por proposta do conselleiro de Cultura, Educacién e Universidade,
en uso das facultades conferidas na Lei 1/1983, do 22 de febreiro, reguladora da Xunta e
da sua Presidencia, de acordo co Consello Consultivo de Galicia e logo da deliberacion do
Consello da Xunta de Galicia, na sua reunion do tres de febreiro de dous mil vinte e dous,

DISPONO:

CAPITULO |
Disposicions xerais

Artigo 1. Obxecto e ambito de aplicacion

Este decreto ten por obxecto regular os criterios e o procedemento de admisiéon do
alumnado en centros docentes sostidos con fondos publicos da Comunidade Autdbnoma
de Galicia que imparten as ensinanzas de segundo ciclo de educacion infantil, de edu-
cacion primaria, de educacién secundaria obrigatoria e de bacharelato, reguladas na Lei
organica 2/2006, do 3 de maio, de educacién, no marco dos principios xerais do artigo 1
da devandita lei.

Artigo 2. Areas de influencia

1. A area de influencia para os centros docentes publicos e privados concertados do
mesmo concello é o conxunto de todos os enderezos catastrais aos cales se da a maxima

puntuacion polo criterio de proximidade ao centro docente do domicilio familiar ou do lugar
de traballo das persoas proxenitoras, titoras ou acolledoras.

2. A persoa titular da xefatura territorial da conselleria competente en materia de edu-
cacion delimitara as areas de influencia dos centros e as limitrofes destas, logo de informe
da inspeccién educativa, e oidos os consellos escolares municipais, a xunta provincial de
directores, a persoa que represente as organizacions de titulares dos centros privados
concertados mais representativas e a Comision Interdepartamental de Coordinacién do
Proceso de Implantacién do Sistema de Transporte Publico Integrado de Galicia. De non
estar constituido o consello escolar municipal, darase audiencia ao concello ou concellos
afectados.

3. Para determinar as areas de influencia terase en conta que exista un centro docente
publico e a sua capacidade, a poboacion que hai que escolarizar no seu contorno e, sem-
pre que sexa posible, incluira un centro privado concertado.

4. As resoluciéns que delimiten ou modifiquen as areas de influencia e limitrofes teran
unha vixencia de 5 anos prorrogables, sen prexuizo da sua modificacion en calquera mo-
mento, en funcidn dos postos escolares e da poboacion escolar da zona.

5. As resoluciéns polas que se delimiten ou modifiquen as areas de influencia e limitro-
fes publicaranse antes do inicio do correspondente procedemento de admision ordinario
na paxina web da conselleria competente en materia de educacion e manteranse expostas
durante todo o proceso.

6. Nos centros docentes que impartan bacharelato, a delimitacion das areas podera
realizarse para cada unha das modalidades.

Artigo 3. Adscricion de centros docentes

1. A adscricion de centros docentes permite escolarizar o alumnado que remata a etapa
educativa nun centro noutro, en que continuara a seguinte etapa sen necesidade dun novo
procedemento de admision.

2. A persoa titular da xefatura territorial da conselleria competente en materia de educa-
cion podera adscribir os centros docentes publicos de educacion infantil a centros publicos
en que se imparta educaciéon primaria, e os centros publicos en que se imparta educacion
primaria a centros publicos en que se imparta educacion secundaria obrigatoria, e estes ul-

timos aos centros en que se imparta bacharelato, logo de informe da inspeccién educativa,
e oidos os consellos escolares municipais, a xunta provincial de directores e a Comision
Interdepartamental de Coordinacién do Proceso de Implantacién do Sistema de Transporte
Publico Integrado de Galicia. De non estar constituido o consello escolar municipal, darase
audiencia ao concello ou concellos afectados.

Os centros publicos adscritos a outros que imparten etapas diferentes consideraranse
centros unicos para aplicar os criterios de admisién do alumnado. Para estes efectos, o
concepto centro Unico abrangue unicamente o centro adscrito € o centro de adscricién do
nivel inmediato superior.

3. Logo de solicitude dos centros privados concertados, a persoa titular da xefatura terri-
torial podera adscribir os centros de educacién infantil a centros concertados de educacion
primaria, e estes a centros concertados que impartan educacién secundaria obrigatoria,
sempre que se encontren na mesma area de influencia. Asi mesmo, cando estes centros
impartan ensinanzas de educacién secundaria obrigatoria en unidades concertadas, pode-
ran adscribirse a centros publicos que impartan bacharelato.

Cando o centro privado concertado non presente a indicada solicitude de adscricién ou
cando non exista un centro a que adscribilo na mesma area de influencia, a persoa titular
da xefatura territorial, oidos os centros afectados, podera acordar a sua adscriciéon a cen-
tros docentes publicos.

Para os efectos de adscricion nos centros privados concertados, o numero de prazas
entenderase referido ao numero de unidades concertadas con que conten.

Artigo 4. Admisién de alumnado en centro

1. Para acceder por primeira vez a un centro docente, o alumnado debera reunir os
requisitos de idade e, se € o caso, os académicos exixidos polo ordenamento xuridico vi-
xente, para o nivel educativo e curso a que pretende acceder.

2. Non podera condicionarse a admisién ao resultado de probas ou exames, agas para
0s niveis ou ensinanzas en que asi o estableza a normativa de aplicacion.

3. Nos centros publicos que ofrezan varias etapas educativas, realizarase a admisién ao
comezo da que corresponda a de menor idade.

4. Nos centros privados concertados que impartan varias etapas educativas, a admision
realizarase no curso concertado correspondente a menor idade.

Artigo 5. Admision de alumnado con necesidades especificas de apoio educativo

1. A admision de alumnado con necesidades especificas de apoio educativo, en que
non estea regulado pola stia normativa especifica, rexerase polo presente decreto e a orde
que o desenvolva, garantindo unha axeitada e equilibrada escolarizaciéon e as medidas
necesarias para evitar a segregacion do alumnado por razéns socioeconémicas ou doutra
natureza.

2. Favorecerase a admision do dito alumnado en centros ordinarios, e s6 cando as ditas
necesidades non se poidan atender no marco das medidas de atencion a diversidade, es-
colarizarase en unidades ou centros de educacion especial.

3. Mediante orde da persoa titular da conselleria competente en materia de educacion
establecerase a proporcién de alumnado con necesidades especificas de apoio educativo
que pode escolarizarse en cada un dos centros sostidos con fondos publicos; con esta
finalidade, resérvase ata o final do prazo de matricula un minimo do dez e un maximo dun
quince por cento de postos escolares por unidade.

Artigo 6. Garantia de permanencia no centro

1. Unha vez admitido o alumnado no centro docente, queda garantida a sua permanen-
cia nel ata a finalizaciéon das ensinanzas sostidas con fondos publicos que o centro estea
autorizado a impartir, sen prexuizo do dereito das familias a que soliciten a admisién noutro
centro. Polo tanto, a variacion de curso, ciclo ou etapa non require novo procedemento de
admision, agas que coincida cun cambio de centro, sen prexuizo do establecido para os
centros docentes adscritos.

2. O alumnado con garantia de permanencia perdera esta cando resulte admitido con
caracter definitivo noutro centro.

Artigo 7.  Prioridade do alumnado procedente de centro adscrito

O alumnado que remate unha etapa educativa nun centro docente adscrito tera priorida-
de para continuar estudos no centro de adscricidon en que exerza o seu dereito de reserva,
respecto do alumnado que solicite a admision.

Artigo 8. Preferencia por estudos

O alumnado que curse simultaneamente ensinanzas regradas de musica ou danza e
ensinanzas de educacion secundaria tera preferencia, respecto do alumnado que solicite
a admision e non tena prioridade por proceder dun centro adscrito, para ser admitido nos
centros que determine a persoa titular da xefatura territorial da conselleria competente en
materia de educacion. Aplicarase o mesmo tratamento ao alumnado que siga programas
deportivos de alto rendemento.

CAPITULO Il
Criterios de admisioén e a sua puntuacion

Artigo 9. Criterios de admisiéon do alumnado e puntuacion

1. Nos centros docentes sostidos con fondos publicos onde non haxa postos escolares
suficientes para atender todas as solicitudes de reserva e/ou de admisién, para determinar
a orde de prelacion do alumnado, teranse en conta os seguintes criterios:

a) Por unha irma ou un irman matriculados no centro: oito puntos; polo segundo e se-
guintes, dous puntos por cada un, co maximo de catorce puntos.

b) Proximidade ao centro docente do domicilio familiar ou do lugar de traballo.

1°. Por proximidade do domicilio familiar: se esta na area de influencia do centro, oito
puntos; se esta en areas limitrofes a area de influencia do centro, catro puntos.

2°. Por proximidade do lugar de traballo: se esta na area de influencia do centro, seis
puntos; se esta en areas limitrofes a area de influencia do centro, tres puntos.

c) Por renda per capita da unidade familiar. A puntuacion, por referencia ao indicador
publico de renda de efectos multiples (IPREM) do exercicio fiscal a que corresponde a
renda, sera a seguinte:

1°. Se ¢ inferior a 0,5 veces o IPREM: tres puntos.
2°. Se é igual ou superior a 0,5 e inferior a 0,75 veces o IPREM: dous puntos.

3°. Se é igual ou superior a 0,75 e inferior ao IPREM: un punto.

4°. Se é igual ou superior ao IPREM: cero puntos.

d) Por persoa proxenitora, titora ou acolledora traballadora do centro docente tres pun-
tos, con independencia de que traballen ambas.

e) Por familia numerosa: de categoria especial, tres puntos; de categoria xeral, dous
puntos.

f) No caso de irmans nados dun parto multiple, sempre que soliciten o0 mesmo centro,

corresponderanlles oito puntos se son dous e dez puntos se son mais de dous.
g) No caso de familia monoparental: dous puntos.

h) Por discapacidade igual ou superior ao 33 % dos membros computables da unidade

familiar, a puntuacion indicada a seguir co maximo de catro puntos:
1°. Alumno/a: catro puntos.

2°. Calquera das persoas proxenitoras, titoras ou acolledoras, ou 0 novo cénxuxe ou

persoa unida por analoga relacion de afectividade & persoa proxenitora: tres puntos.
3°. Calquera das irmas ou dos irmans: un punto por cada un.

Asi mesmo, tera esta consideracion a percepcion da pension da Seguridade Social por
incapacidade permanente total, absoluta ou grande invalidez, ou pension de clases pasi-

vas por xubilacion ou retiro por incapacidade permanente para o servizo ou inutilidade.

i) Por condicion de vitima de violencia de xénero de calquera dos membros computables
da unidade familiar: dous puntos.

j) Por condicién de vitima de terrorismo de calquera dos membros computables da uni-
dade familiar: dous puntos.

k) Por criterio complementario, consistente en circunstancias relevantes apreciadas
xustificadamente polo 6rgano competente do centro, de acordo con criterios obxectivos,
que teran que publicar antes do inicio do prazo de presentacion de solicitudes de admision:
un punto.

I) Polo expediente académico para ensinanzas de bacharelato a puntuacion sera a se-
guinte:

1°. Nota media de sobresaliente: dous puntos.
2°. Nota media de notable: un punto.
3°. Por nota media de ben: medio punto.

2. O momento e a forma de alegar e acreditar os criterios de admision sera o que se
estableza mediante orde da persoa titular da conselleria competente en materia de edu-
cacion.

3. En caso de empate na puntuacién total resolverase atendendo a maior puntuacion
obtida en cada un dos criterios de baremo referidos, seguindo a mesma orde do punto 1
deste artigo. De manterse o empate, resolverase por sorteo publico na forma que estableza
a orde que desenvolva este decreto.

CAPITULO III
Procedemento de escolarizacion

Seccioén 12.  Organos competentes
Artigo 10. Consellos escolares e titulares dos centros privados concertados

1. O 6rgano competente para decidir sobre a admision do alumnado nos centros publi-
cos é o seu consello escolar, con suxeicion a Lei organica 2/2006, do 3 de maio, de educa-
cion, a este decreto e as normas que o desenvolvan.

2. Nos centros privados concertados, a titularidade do centro sera a responsable para
decidir sobre a admisién do alumnado. O consello escolar do centro participara no proceso,
garantindo a sUa suxeicidén as normas que o regulan.

3. Os acordos do consello escolar e das persoas titulares dos centros privados concer-
tados sobre admision seran obxecto de publicacién no taboleiro de anuncios no interior
do recinto escolar ou de notificacion as persoas interesadas polos medios previstos na
Lei 39/2015, do 1 de outubro, do procedemento administrativo comun das administraciéns
publicas.

Artigo 11.  Comisiéns de escolarizacion

1. As persoas titulares das xefaturas territoriais da conselleria competente en materia
de educacion poderan constituir comisiéns de escolarizacién de ambito municipal, coa fi-
nalidade de garantir e supervisar o cumprimento das normas sobre admisién de alumnado
e de propofier a adopcion das medidas oportunas para a adecuada escolarizacion de todo
0 alumnado.

2. As comisions de escolarizacion constituiranse, en todo caso, cando a demanda de
prazas dalgun centro educativo do concello supere a oferta, incluidas as prazas reservadas
a alumnado con necesidades especificas de apoio educativo.

Artigo 12.  Composicion das comisions de escolarizacion

1. Cada comision de escolarizacion estara constituida polos seguintes membros, no-
meados pola persoa titular da xefatura territorial da conselleria competente en materia de
educacion:

a) Unha inspectora ou un inspector de educacion, que exercera a presidencia.

b) Unha persoa titular da direccién dun centro publico do ambito de actuacién da comi-
sién de escolarizacion, por proposta da xunta provincial de directores.

¢) Un representante designado polas organizaciéns mais representativas dos centros
concertados do concello. No caso de que non haxa centros concertados na zona, nomea-
rase un segundo representante dun centro publico.

d) Unha persoa representante do concello que, preferentemente, exerza as suas fun-
ciéns no ambito educativo.

e) Duas persoas representantes de nais e pais de alumnas e alumnos dos centros do
concello, un dun centro publico e o outro dun centro privado concertado, por proposta das
federacions e asociacions respectivas mais representativas. No caso de que non haxa cen-
tros concertados na zona, proporase un segundo representante dun centro publico.

f) Dous representantes do profesorado, un deles dun centro publico, por proposta da
xunta de persoal docente, e o outro por proposta das organizacions sindicais con repre-
sentacion no ensino concertado. No caso de que non haxa centros concertados na zona,
nomearase un segundo representante dun centro publico.

g) Unha funcionaria ou funcionario ao servizo da Administracion xeral da Comunidade
Auténoma de Galicia que actuara como secretaria ou secretario, con voz e sen voto.

2. O nomeamento efectuarase de acordo coas propostas formuladas, ou libremente,
seguindo os criterios e proporciéns establecidas nos puntos anteriores, cando o sector
correspondente non formule ningunha proposta.

3. As organizaciéns, colectivos e institucions deberan promover, na composicion da co-
misiéns de escolarizacion, o principio de representaciéon equilibrada de mulleres e homes.

Artigo 13. Funciéns das comisions de escolarizacion
1. As comisions de escolarizacion teran as seguintes funciéns:

a) Informar as persoas interesadas sobre os centros docentes publicos e privados con-
certados e sobre as prazas dispofiibles neles.

b) Favorecer a distribucion equilibrada do alumnado con necesidades especificas de
apoio educativo ou que se encontre en situacién socioeconémica desfavorecida entre os
diferentes centros e propofier medidas correctoras tendentes ao logro deste obxectivo.

¢) Supervisar o proceso de admision de alumnado e o cumprimento das normas que o
regulan, especialmente as relativas a evitar a segregacion do alumnado por motivos so-
cioeconémicos ou doutra natureza, e proporan, se € o caso, a persoa titular da xefatura
territorial da conselleria competente en materia de educacion, a adopcién das medidas que
consideren adecuadas.

d) Propofier as medidas que se xulguen adecuadas para a escolarizacion do alumnado
gue non obtivese praza escolar no centro solicitado preferentemente ou, que por calquera
motivo, non dispofia de praza escolar.

2. As comisions de escolarizacion poderan solicitar dos centros educativos, dos con-
cellos ou das xefaturas territoriais da conselleria competente en materia de educacién,
toda a documentacién e informacién que consideren necesaria para o exercicio das suas
funciéns.

3. A persoa titular da xefatura territorial da conselleria competente en materia de edu-
cacién determinara a data de disolucion das comisidns de escolarizacion do seu ambito

que, en todo caso, se producira ao inicio do novo curso escolar. As suas funcions seran
asumidas pola inspeccion educativa.

Seccion 22 Tramitacién do procedemento de escolarizacion
Artigo 14. Procedemento de admision ordinario

1. O procedemento de admision ordinario comprende a tramitacion das solicitudes de
reserva do alumnado procedente de centros adscritos e as de admisién presentadas en
prazo.

2. O procedemento de admisién ordinario conclie coa publicacion da listaxe definitiva
de admitidos e non admitidos ou, de ser o caso, coa escolarizacién do alumnado conforme
a proposta de adxudicacién subsidiaria de postos escolares que efectie a respectiva co-
misién de escolarizacion.

3. Mediante a orde da persoa titular da conselleria competente en materia de educacion
establecerase o modelo normalizado de solicitudes, a forma e o lugar de presentacién des-
tas, os prazos de resolucion e o resto de tramites do procedemento.

4. Asi mesmo, tamén se xestionara a escolarizacion do alumnado con solicitude presen-
tada despois do remate do prazo de presentacién de solicitudes e a data de publicacién da
listaxe provisional de admitidos e non admitidos.

Artigo 15.  Adxudicacion de postos escolares no procedemento de admision ordinario

1. Cando os postos escolares dispofiibles no centro sexan suficientes para atender to-
das as solicitudes de reserva e/ou admisién presentadas en prazo, o centro incluira este
alumnado na lista de admitidos.

2. Cando os postos dispoiiibles non fosen suficientes, a adxudicacion de posto no centro
indicado como primeira opcion efectuarase seguindo a orde de prelacién que resulte da
puntuacioén total dos criterios de baremo alegados e acreditados.

3. Cando exista alumnado con solicitude en prazo que non estea admitido no centro
docente indicado en primeiro lugar, debera constituirse con caracter preceptivo a comision
de escolarizacion, que valorara de forma sucesiva as solicitudes para cada un dos centros
indicados en que existan postos dispoiibles, seguindo a orde de preferencia manifestada
na solicitude, para determinar a sua puntuacion no centro concreto.

4. Se logo da adxudicacioén subsidiaria de postos escolares, hai alumnado que non ob-
tén ningun dos postos indicados na sua solicitude, a comision de escolarizacion propora ao
consello escolar dos centros publicos e a titularidade dos centros privados concertados, a
través da xefatura territorial, a adopcién das medidas necesarias para a sua escolarizacion
nun centro sustentado con fondos publicos.

5. Cando existan solicitudes presentadas despois do remate do prazo de solicitude e
antes da data de publicacion da listaxe provisional de admitidos e non admitidos ou con ou-
tras deficiencias, a comision de escolarizacion ou a xefatura territorial, cando aquela non se
constituise, propora a adopcién das medidas necesarias para a sua escolarizacion, tendo
en conta a orde de preferencia manifestada na solicitude, se € posible.

6. Nos casos de perda do dereito a participar no procedemento en periodo ordinario,
porque os datos da solicitude ou da documentacion non se axusten as circunstancias reais
ou por ter presentado solicitude de reserva ou admision sen renunciar expresamente a
anterior ou anteriores, corresponderalle a persoa titular da xefatura territorial da conselleria
competente en materia de educacion declarar a perda do dereito, logo de dar audiencia as
persoas interesadas e, asi mesmo, adoptara as medidas necesarias para sua escolariza-
cién nun centro sostido con fondos publicos que dispofia de prazas vacantes.

Artigo 16. Procedemento de escolarizacion extraordinaria

1. O procedemento de escolarizacion extraordinaria comprende a tramitacion, unha vez
iniciado o curso escolar, das solicitudes de admisién motivadas por:

a) Traslado da unidade familiar por mobilidade forzosa das persoas proxenitoras ou tito-
ras, discapacidade sobrevida de calquera dos membros da unidade familiar ou cambio de
residencia derivado de actos de violencia de xénero.

b) Traslado de centro durante o curso sen cambio de localidade.
c¢) Incorporacion tardia ao sistema educativo.

d) Inicio dunha medida de acollemento familiar.

e) Agrupamento da unidade familiar.

f) Situacién de acoso escolar.

g) Outros casos de traslado da unidade familiar con cambio de localidade.

2. Asi mesmo, tamén se tramitara en periodo extraordinario a escolarizacion do alum-
nado con solicitude presentada despois da data de publicacién da listaxe provisional de
admitidos e non admitidos e antes do inicio do curso escolar.

3. A persoa titular da xefatura territorial da conselleria competente en materia de edu-
cacion propora a adopcidon das medidas adecuadas para a escolarizacion deste alumnado
nun centro docente publico ou privado concertado, nos termos que estableza a orde que
se dite en desenvolvemento deste decreto.

CAPITULO IV
Reclamacions e recursos

Artigo 17. Reclamacions

1. Contra os acordos do consello escolar dos centros publicos ditados no proceso de
admisién de alumnado poderase formular reclamacién ante o mesmo érgano, no prazo de
cinco dias, contados a partir do seguinte ao da sua publicacién ou notificacion.

A resolucion da reclamacion publicarase e/ou notificarase as persoas interesadas no
prazo de cinco dias seguintes & sua presentacion.

Contra esta resolucion poderase interpofier recurso de alzada ante a xefatura territorial
da conselleria competente en materia de educacién, no prazo dun mes contado a partir do

dia seguinte ao da sua publicacion e/ou notificacion.

2. Contra as decisions da persoa titular dos centros privados concertados no proceso de
admision de alumnado, poderase formular reclamacion ante a mesma persoa, no prazo de

cinco dias contados a partir do seguinte ao da sua publicacion e/ou notificacion.

A resolucién da reclamacion publicarase e/ou notificarase as persoas interesadas no

prazo de cinco dias seguintes a sua presentacion.

Contra esta decision poderase formular reclamacion ante a xefatura territorial da con-
selleria competente en materia de educacion, no prazo dun mes contado a partir do dia
seguinte ao da sua publicacion e/ou notificacion.

3. As resoluciéns das xefaturas territoriais da conselleria competente en materia de edu-
cacioén poran fin a via administrativa.

Artigo 18. Incumprimentos

1. O incumprimento das normas sobre admisién do alumnado polos centros docentes
publicos dara lugar & apertura do correspondente procedemento administrativo, para os
efectos de determinar as posibles responsabilidades en que puidesen incorrer.

2. A contravencion das normas sobre admisiéon de alumnado polos centros privados
concertados é causa de incumprimento do concerto por parte da titularidade do centro, de
conformidade co previsto no artigo 62 da Lei organica 8/1985, do 3 de xullo, reguladora do
dereito a educacion.

Disposicion adicional primeira. Admision do alumnado nos centros especificos de
educacion de persoas adultas

A admision de alumnado nos centros especificos de educacion de adultos rexerase pola
sua normativa especifica.

Disposicion adicional segunda. Centros privados non concertados

De acordo co disposto no artigo 25 da Lei organica 8/1985, do 3 de xullo, reguladora do
dereito a4 educacion, os centros docentes privados non concertados disporan de autonomia
para establecer os criterios e determinar o proceso de admisién do alumnado neles, sen
prexuizo do establecido no artigo 1 da Lei organica 2/2006, do 3 de maio, de educacion.

Disposicion transitoria Unica. Vixencia das areas de influencia

As éareas de influencia existentes no momento de entrada en vigor deste decreto man-
teran a sua vixencia ata a resolucion da conselleria competente en materia de educaciéon
que determine a sua modificacion.

Disposicion derrogatoria unica. Derrogacion normativa

1. Coa entrada en vigor do presente decreto queda derrogado o Decreto 254/2012,
do 13 de decembro, polo que se regula a admisién de alumnado en centros docentes
sostidos con fondos publicos que imparten as ensinanzas de segundo ciclo de educacion
infantil, de educacion primaria, de educacion secundaria obrigatoria e de bacharelato re-

A XUNTA
+ +
¢ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




N
e
I5e)
9]
<
I
C
X
©
e
¥
I\e)
@
o
@
)
o
3
=)
>
2
£
o
>
i)
@
=]
<5
@
=
O]
o]
Q
L
>
@)

DOG Diario Oficial de Galicia

DOG Num. 29 Venres, 11 de febreiro de 2022 Pax. 10573

+ + +
+ + +

guladas na Lei organica 2/2006, do 3 de maio, de educacion (DOG num. 245, do 26 de
decembro de 2012), e todas as normas de rango igual ou inferior no que se oponan ao
presente decreto.

2. Mantén a sua vixencia, no que non resulte incompatible co presente decreto, a Orde
do 12 de marzo de 2013, reguladora do procedemento de admisién de alumnado en cen-
tros docentes sostidos con fondos publicos que imparten ensinanzas de 2° ciclo de educa-
cion infantil, de educacion primaria, de educacion secundaria obrigatoria e de bacharelato
(DOG num. 53, do 15 de marzo), mentres non entre en vigor a orde de desenvolvemento
do presente decreto que a substitua.

Disposicion derradeira primeira. Habilitacion para o desenvolvemento normativo

Autorizase a persoa titular da conselleria competente en materia de educacion para
ditar as disposicions necesarias para a aplicacion e o desenvolvemento do establecido
neste decreto.

Disposicion derradeira segunda. Entrada en vigor
Este decreto entrara en vigor o dia seguinte ao da sua publicacion.

Santiago de Composte, tres de febreiro de dos mil vinte e dous

Alberto Nufez Feijoo
Presidente

Roman Rodriguez Gonzalez
Conselleiro de Cultura, Educacion e Universidade

